
QORTI TAL-APPELL
IMHALLFIN

S.T.O. PRIM IMRALLEF MARK CHETCUTI
ONOR. IMHALLEF JOSEPH R. MICALLEF
ONOR. IMRALLEF TONIO MALLIA

Seduta ta’ nhar I-Erbgha, 25 ta’ Ottubru, 2023.

Numru 10

Rikors numru 1017/19/1 GM

Sarah Engener
V.
L-Onorabbli Ministru tal-Gustizzja u I-Avukat Generali llum

imsejjah I-Avukat tal-Istat

II-Qorti:

1. Dan huwa appell imressaq mill-attrici minn sentenza moghtija mill-
Prim’Awla tal-Qorti Civili fl-10 ta’ Gunju, 2021 (minn issa’| hemm imsejha
“s-sentenza appellata”) li biha u ghar-ragunijiet hemm imsemmija,
astjeniet milli tgis l-ewwel ecécezzjoni, ¢ahdet l|-ec¢ezzjoni ulterjuri,

lagghet it-tieni ec¢¢ezzjoni u helset lill-Ministru intimat mill-harsien tal-

gudizzju, laqghet it-tielet eccezzjoni, astjeniet milli tqis ir-raba’ ec¢ezzjoni
u ¢ahdet it-talbiet tal-attrici (minn issa ’| hemm imsejha “I-appellanti”), bl-

ispejjez kontra taghha;

2. Bl-azzjoni taghha, l-appellanti kienet talbet lil dik il-Qorti ssib li (i) n-
nugqas ta’ decizjoni jew id-dewmien fl-ghoti ta’ decizjoni min-naha tal-
awtoritajiet ghat-talba taghha li tinghata warrant ta’ avukat kisrilha I-jedd
taghha ghax-xoghol, il-jedd taghha ghal moviment hieles u |-jedd taghha
ghal smigh xieraq fi zmien ragonevoli u |-ghoti ta’ rimedju effettiv kif
imharsa fl-Artikoli 15, 41 u 47 tal-Karta tad-drittijiet fundamentali tal-
Unjoni Ewropea,; (i) l-intimati, jew min minnhom, nagsu li jhaddmu sewwa
u kif titlob il-ligi d-Direttiva 98/5/KE tal-Parlament Ewropew u/jew id-
Direttiva 2005/36/KE tal-Parlament Ewropew u tal-Kunsill tas-7 ta’
Settembru 2005 dwar ir-Rikonoxximent ta’ Kwalifiki Professjonali fil-
konfront taghha; (iii) hija kien ilha tipprattika taht titolu professjonali tal-
pajjiz tal-origini (ir-Renju Unit) bhala “barrister” u li effettivament u
regolarment ezercitat fMalta xi attivita professjonali ghal minn tal-anqas
tliet (3) snin; (iv) hija ghandha jedd tikseb dhul fil-professjoni legali fMalta
u li tithalla tezercita tant titolu professjonali li jkun jagbel ghal dik il-
professjoni fMalta bla htiega li jkollha toqghod ghall-kundizzjonijiet
mahsuba fir-regolament 9(2) tar-Regolamenti dwar ir-Rikonoxximent

Reciproku tal-Kwalifiki ta’ Professjoni Legali* u d-Direttiva 98/5/KE; (V)

1AL 273/02 (L.S. 12.17)

tordna lill-intimati jew lil min minnhom biex minnufih u bla aktar dewmien
johorgulha awtorizzazzjoni skont is-sub-regolament 6(5) tal-imsemmija
Regolamenti u tal-imsemmija Direttiva u/jew johorgulha Certifikat ta’
Registrazzjoni ta’ Prattika tal-Professjoni legali taht it-titolu professjonali
li jkun jagbel ghal dik il-professjoni fMalta, jigifieri “Avukat”; u (vi)
tordnalhom jaghtuha kull rimedju iehor xieraq u opportun, maghdud izda
mhux limitat ghall-kundanna tal-intimati li jhallsuha kumpens ghad-danni
pekunjarji u morali minhabba |-ksur tal-jeddijiet taghha kif stabbiliti u
mharsin kemm bil-Karta tad-Drittijiet Fundamentali tal-Unjoni Ewropea u
kif ukoll mid-Direttivi 98/5/KE u 2005/36/KE (kif sussegwentement

emendati);

3. Min-naha taghhom, l-imharrkin laqgghu ghall-azzjoni attric¢i billi,
b’mod preliminari, qalu (i) li t-talba attri¢i mhijiex ammissibbli minhabba li
hija wahda vaga u ma jinghadx x’inhu I-jedd li fuqu hija msejsa l-azzjoni
kollha; (i) li I-Ministru mharrek mhuwiex il-kontradittur legittimu tal-azzjoni
attrici fuq is-sahha ta’ dak li jghid I-Artikolu 181B tal-Kapitolu 12 tal-Ligijiet
ta’ Malta; (iii) li r-Regolamenti dwar ir-Rikonoxximent Reciproku tal-
Edukazzjoni u t-Tahrig Professjonali ma jghoddux ghall-kaz tal-attri¢i
ghaliex dawn thassru u minflokhom saru r-Regolamenti dwar ir-
Rikonoxximent Reciproku ta’ Kwalifiki Professjonali tal-20072; u li (iv) |-

Karta tad-Drittijiet Fundamentali tal-Unjoni Ewropea ma tghoddx ghall-

2 A.L. 422/07 (L.S. 451.03)

kaz tal-attrici ghaliex dak I-att jghodd esklussivament ghall-istituzzjonijiet,

korpi u agenziji tal-Unjoni fir-rispett tal-prin¢ipju tas-sussidjarjeta u ghall-

Istati Msiehba biss meta jkunu geghdin jimplimentaw il-ligi tal-Unjoni (Art.

5(1) tal-Karta). Fil-mertu, lagghu billi, ghar-ragunijiet imfissra minnhom

fghaxar tagsimiet, qalu li I-allegazzjonijiet tal-attrici kienu ghal kollox

infondati fil-fatt u fid-dritt. Aktar ’il quddiem, I-imharrkin kienu gajmu n-

nuqgas ta’ siwi tal-azzjoni attric¢i (nullita) permezz ta’ twegiba ulterjuri;

4.

L-Ewwel Qorti waslet ghad-decizjoni taghha wara li ghamlet il-

kunsiderazzjonijiet li gejjin:

“Ikkunsidrat:
Eccezzjonijiet preliminari.

It-tieni e¢cezzjoni hija valida. F’'dan il-kaz I-ebda decizjoni ma ttiehdet
mill-Ministru tal-Gustizzja ghaliex din tittiehed mill-President tar-
Repubblika. Lanqas hemm xi “kap tad-dipartiment tal-gvern” inkarikat
fil-materja in kwistjoni (Art. 181B Kap 12). ll-persuna nkarikata f'dan
il-kaz huwa I-President li izda ma jistax jitharrek. Ghalhekk il-Gvern
fdin il-kawza ghandu jigi rraprezentat mill-Avukat tal-Istat,
b’applikazzjoni tal-Art. 181B(2) tal-Kap 12 — disposizzjoni li giet
mizjuda fil-kodic¢i ritwali apposta ghal meta minhabba n-natura tat-
talba ma jkunx jista’ jigi identifikat xi kap (jew kapijiet) ta’ xi dipartiment
(jew dipartimenti) tal-Gvern.

L-ewwel eccezzjoni giet sorvolata permezz ta’ nota® tal-attrici li
spjegat li l-azzjoni taghha hija wahda ta’ judicial review, li izda, tissokta
tippreciza, ma taqax taht I-Art. 469A tal-Kap 12. B'danakollu in segwitu
tan-nota tal-attri¢i il-konvenuti dahhlu risposta guramentata ulterjuri li
fiha e¢cepew li I-azzjoni hija nulla u improponibbli abbazi tal-poter
residwali ta’ din il-Qorti billi I-Awtorita® Nominata li allegatament ma
tatx ir-risposta taghha lir-rikorrrenti ma tikkostitwixxix awtorita’
gudizzjarja. Fil-fehma ta’ din il-Qorti, izda, il-kwistjoni hija wahda ta’
stharrig ta’ ghemil amministrattiv li taqa’ taht il-kappa ta’ ghemil ultra
vires u ghalhekk hu applikabbli I-Art. 469A tal-Kap 12. L-ec¢ezzjoni
ulterjuri tal-konvenuti ma taghmilx sens ghaliex biex ikun jista’ jigi
attakkat ghemil amministrattiv ma ffissirx li jkun mahrug minn awtorita’

3 Fol. 32

gudizzjarja. Anzi, ghemil bhal dan spiss johrog mill-organi tal-
amministrazzjoni pubblika, li jistghu jkunu, izda spiss ma jkunux ukoll,
ta’ natura kwazi gudizzjarja.

Ikkunsidrat:
Mertu.

[l-kwistjoni bejn il-partijiet kontendenti ddur fuq Zewg Direttivi tal-
Unjoni Ewropea, trasposti fil-ligi ta’ Malta:

- Directive 98/5/EC (16 ta’ Frar 1998) to facilitate practice of the
profession of lawyer on a permanent basis in a Member State other
than that in which the qualification was obtained, trasposta permezz
ta’ Awiz Legali 273/2002; u

- Directive 2005/36/EC (7 ta’ Settembru 2005) on the recognition of
professional qualifications, trasposta permezz ta’ L.S. 451.03.

Il-partijiet jaccettaw li dawn id-Direttivi gew trasposti korrettement fil-
ligi ta’ Malta. Ghalhekk, a skans ta’ ripetizzjonijiet u ta’ tul zejjed, din
il-Qorti sejra taghmel riferenza ghad-Direttivi biss, anke jekk ghandu
jitgies li meta taghmel hekk tkun ukoll qieghda tirreferi wkoll ghal-ligi
Maltija traspozitanti.

Waaqt is-smigh ta’ din il-kawza, I-Ingilterra, minn fejn l-attrici kisbet it-
titlu ta’ barrister, ma baqghetx membru tal-Unjoni Ewropea. ll-kawza
tirreferi ghal fatti akkwizittivi, li kienu jintegraw I-elementi kollha ta’ dritt
partikolari, li sehhu kollha waqt li I-Gran Brittanja kienet ghadha
tifforma parti mill-istess Unjoni u ghalhekk il-prezunzjoni hi li I-Qorti
ghandha tapplika I-ligi (id-Direttivi) kif kienet dak iz-Zmien, ghax si
tratta ta’ dritt akkwizit*, salv li hemm xi disposizzjoni tranzitorja fit-
trattat ta’ divorzju bejn I-Ingilterra u |-Unjoni. L-ebda wahda mill-
partijiet kontendenti ma qanqlet din i¢-Cirkostanza u wisq inqas kif din
tista’ timpingi fuq il-pretenzjoni tal-attrici. Billi I-Qorti togghod
Strettament ghal-limiti tal-kontestazzjoni, u m’ghandhiex tressaq
eccezzjonijiet godda ex officio ghajr f'¢erti ¢irkostanzi limitati, il-Qorti
sejra tapplika I-ligi kif kienet gabel il-Brexit.

L-ghan tad-Direttiva 98/5 huwa li tiffacilita I-prattika tal-professjoni tal-
avukat fi Stat Membru minbarra dak li fih inkisbet il-kwalifika
professjonali.> Id-Direttiva tohloq zewg kategoriji ta’ avukatura
transkonfinali: (i) Kull avukat jista’ liberament, taht it-titlu professjonali
ta’ pajjizu, jwettaq fl-Istat Membru ospitanti Certi attivijiet partikolari.
(ii) Jista’ wkoll jintegra kompletament fil-professjoni tal-Istat Membru

4 Dwar id-dritt tranzitorju, ara I-opra klassika ta’ C.F. Gabba, Teoria della Retroattivita delle
Leggi, 1884

5 Artiklu 1, para 1

6 Elenkati fl-Artiklu 5 ta’ Direttiva 98/5

ospitanti.” L-integrazzjoni shiha ssir jekk jigu sodisfatti I-kriterji tal-
Artiklu 10 tal-istess Direttiva.

Artiklu 10(1) jezenta avukat li jkun ipprattika fl-Istat ospitanti ghal tliet
snin taht it-titlu professjonali ta’ pajjizu mill-kundizzjonijiet imposti fl-
Artiklu 4(1)(b) tad-Direttiva 89/48/KEE. Din id-Direttiva giet imhassra
fid-19.10.2007. Skont I-Art. 4(1)(b) Stat ospitanti kien jista’ jitlob
perjodu ta’ addattament ta’ 3 snin jew jimponi aptitude test minkejja li
l-avukat ikollu I-kwalifiki akkademi¢i minn pajjizi ekwivalenti ghal dawk
tal-iStat ospitanti skont Art. 3 tal-istess Direttiva. Kif gja’ nghad, fit-
2005, din id-Direttiva giet sostitwita b’Direttiva 2005/36. Minflok Art.
4(1)(b), fid-Direttiva 2005/36, issa vigenti minflok Direttiva 89/48,
hemm Artiklu 14 li jiffakoltizza lill-Istat ospitanti jimponi Compensation
measures li jikkonsisti jew fperjodu t'addattament ta’ 3 snin inkella
aptitude test. Sostanzjalment id-disposizzjonijiet tad-Direttiva I-gdida
huma |-istess bhal dawk tad-Direttiva |-antika.

L-attrici targumenta Ii pprattikat ghal minimu ta’ 3 snin fMalta u hi
ezenti mill-aptitude test; ergo, ghandha tinghata I-permess biex
tezercita I|-professjoni tavukat fMalta. Ir-Regolament [Recte:
Direttiva] 98/5 izda ma jghidx hekk. Huwa impostat fin-negattiv u mhux
fil-pozittiv. Jghid biss li avukat li jkun ipprattika ghal minimu ta’ 3 snin
fMalta jkun ezentat mill-compensation measures bhala kundizzjoni
biex jigi ntegrat b’mod shih fil-professjoni tAvukat fl-Istat ospitanti.
Dan ma fjfissirx, izda, li ma jistax ikun hemm kundizzjonijiet
ohrajn. 1l-ligi tezentah mill-kundizzjoni partikolari tal-compensation, u
mhux minn kundizzjonijiet ohrajn.

Dak Ii jaghmel ir-Regolament [Recte: Direttiva] 98/5 hu li fil-kaz
partikolari tal-avukati jnehhi I-impozizzjoni ta’ compensation measures
applikabbli ghall-professjonisti in generali li llum jinstabu fid-Direttiva
2005/36. Dawn il-compensation measures qeghdin hemm biex
Jjaghmlu tajjeb ghal kwalunkwe deficit li Stat ospitanti jista’ jidhirlu li
jkun hemm fil-kwalifiki professjonali tal-applikant. Tant hu hekk, li
Paragrafu 42 tal-Preambolu tad-Direttiva 2005/36, wara li jghid li “This
Directive does not affect the operation of... Directive 98/5/EC... to
facilitate practice of the profession of lawyer on a permanent basis in
a Member State other than that in which the qualification is obtained”,
b’danakollu jissokta jghid minnufih li “The recognition of professional
qualifications for lawyers for the purpose of immediate establishment
under the professional title of the host Member State should be
covered by this Directive’.

Artiklu 13(1) tad-Direttiva 2005/36 jaqgra hekk:

‘Jekk l-access jew l-ezercizzju ta’ professjoni regolata fi Stat Membru
ospitanti huwa kontingenti fuq il-pussess ta’ kwalifiki professjonali, I-
awtorita® kompetenti ta’ dak I-Istat Membru ghandha tippermetti I-
access ghal u Il-ezerCizzju ta’ dik il-professjoni, taht Il-istess

7 Artiklu 2, Direttiva 98/5

kondizzjonijiet li_japplikaw ghaé-¢éittadini_tieghu,® lill-applikanti i
ghandhom [-attestazzjoni ta’ kompetenza jew provi ta’ kwalifiki formali
mehtiega minn Stat Membru iehor biex jiksbu |-acc¢ess ghal u I-
ezercizzju ta’ dik il-professjoni fit-territoriju tieghu.”

Mela skont Artiklu 13(1), Cittadini ta’ Stat Membru li jkollhom kwallifici
ekwivalenti ghal dawk rikonoxxuti minn Stat Membru ospitanti
m’ghandhomx dritt awtomatiku Ii jigu ammessi fil-professjoni
rilevanti, imma biss dritt li |-kwalifi¢i professjonali taghhom jigu
rikonoxxuti bhala ugwali daqs dawk tal-Istat ospitanti u li ghalhekk
jithallew jezercitaw il-professjoni taht I-istess kondizzjonijiet li
japplikaw ghac¢-¢ittadini tieqghu. Disposizzjoni li tapplika wkoll ghall-
avukati.

[I-Qorti ma taqbilx mal-attrici li I-Art 13(1) succitat ma japplikax ghall-
avukati ghaliex id-Direttiva 98/5 hija ligi specjali li tidderoga mid-
Direttiva 2005/36 |i hija ligi generali. Dan kien ikun il-kaz li kieku z-
zewg Direttivi jittrattaw precizament I-istess materja. B’danakollu,
filwaqt li Direttiva 98/5 titratta |-prattika tal-professjoni tal-avukati
bejn Stat membru u iehor; id-Direttiva 2005/6 titratta gharfien tal-
kwalifici professjonali tal-avukati u professjonijiet ohrajn bejn Stat
membru u iehor. Barra minn hekk, id-Direttiva 2005/6 giet
ippromulgata wara d-Direttiva 98/5 u allura tiehu pre¢edenza bhala
ligi posterjuri. Huwa minnu izda li Paragrafu 42 tal-Preambolu tad-
Direttiva 2005/6 izomm fermi d-disposizzjonijiet tad-Direttiva 98/5.
Min-naha I-ohra, id-Direttiva 98/5 taghmel deroga espressa mill-htiega
ta’ compensation measures voluti mid-Direttiva 2005/6 izda mhux
ukoll mill-bqija tad-dispozizzjonijiet tal-istess Direttiva 2005/6,
fosthom |-Artiklu 13(1) suééitat, li, kif gja’ nghad, jesigi li I-applikant,
apparti li jikseb il-kwalifici professjonali rilevanti, jassoggetta ruhu
ghall-istess kundizzjonijiet ohrajn li kandidati Cittadini tal-lstat ospitanti
jkunu jridu jissodisfaw. Li kieku tinghata I-interpretazzjoni tal-attrici,
tinholoq sitwazzjoni fejn applikant barrani mhux biss jigi trattat bhal
applikant lokali, imma addirittura jigi ppreferut ghalih.

Fil-kaz partikolari ta’ Malta, ebda persuna ma tista’ tezercita I-
professjoni ta’ avukat minghajr ma tinghata warrant wara li tissodisfa
I-kundizzjonijiet tal-Artiklu 81 tal-Kap 12. Skont Art. 81(¢), il-kandidat
irid ikollu I-kwalifika ta’ LLD jew kwalifika ohra fi grad ta’ masters mill-
Universita' ta’ Malta jew grad komparabbli, rikonoxxut skont |-Att dwar
ir-Rikonoxximent Reciproku ta’ Kwalifici (li jittrasponi Direttiva 2005/6).
Imbaghad hemm kundizzjonijiet ohrajn, bhal kondotta tajba, gharfien
tajjeb tal-llsien Malti, u ezami minn zewgq imhallfin, li jiccertifikaw i I-
kandidat ikollu |-kwalifiki mehtiega u I-kompetenza biex jezercita I-
professjoni t’Avukat fil-Qrati ta’ Malta. M’hemm xejn fl-Artiklu 81 i
Jikser xi wahda miz-zewgq direttivi msemmija u ghalhekk m’hemm |[-
ebda raguni |-ghala m’ghandux japplika ghall-attrici. Il-kwalifici tal-
attrici gew rikonoxxuti u dan minghajr il-htiega ta’ compensation
measures. ll-kundizzjonijiet voluti mill-Art. 81(a)(b)(d)(e)(f) mhumiex

8 L-enfasi giet mizjuda minn din il-Qorti

compensation measures ghaliex ma jirrigwardawx il-kwalifici
professjonali, filwaqt li m’hemmx diverbju li I-kundizzjonijiet tal-Art.
81(¢) huma sodisfatti.

Ikkunsidrat:

In. .vistg tgl-premess m’hemmx ghalfejn i I-Qorti titratta r-raba’

eccezzjoni.”;
5. B’Rikors tal-Appell imressaq minnha fit-30 ta’ Gunju, 2021, u ghar-
ragunijiet hemm imfissra, |-appellanti qalet |i hassitha aggravata bis-
sentenza appellata u talbet lil din il-Qorti, prevja kull riferenza preliminari
li joghgobha taghmel lill-Qorti tal-Gustizzja Ewropea skont il-ligi sabiex
tinghata interpretazzjoni definittiva dwar kull punt ta’ dritt Ewropew li huwa
in kontestazzjoni bejn il-partijiet®, thassar is-sentenza appellata u minflok
tghaddi biex tilqa’ t-talbiet li ghamlet fir-rikors mahluf taghha tal-25 ta’
Ottubru, 2019, u li taghti dawk I-ordnijiet u provvedimenti mehtiega ghal

rimedju xieraq, bl-ispejjez taz-zewg istanzi kontra I-appellati;

6. Ghal dak I-appell, l-intimati lagghu b’Risposta li ressqu fit-22 ta’
Lulju, 2021, u li fiha u ghar-ragunijiet hemm moghtija, qalu li s-sentenza
appellata hija xierqa u jisthoqqilha tkun konfermata billi din il-Qorti tichad
l-appell u tikkonferma s-sentenza appellata, bl-ispejjez taz-zewq istanzi

kontra I-appellanti;

° Fil-fatt, fir-Rikors tal-Appell taghha, I-appellanti talbet il din il-Qorti taghmel Rinviju lill-Qorti tal-
Gustizzja tal-Komunitajiet Ewropej, izda, b’'verbal maghmul waqt is-smigh tal-14 ta’ Gunju, 2022
(pag. 224 tal-process) irtirat dik it-talba

7. Semghet it-trattazzjoni tal-avukati tal-partijiet waqt is-smigh tat-28

ta’ Gunju, 2022, fliema smigh halliet I-appell ghas-sentenza;

8. Rat I-atti kollha tal-kawza;
Ikkunsidrat:
9. lIli din hija azzjoni ta’ stharrig gudizzjarju dwar talba biex persuna

kwalifikata bhala barrister fir-Renju Unit tinghata gharfien u certifikat ta’
prattika biex tissejjah u tithalla tahdem bhala avukat fMalta. FI-2015,
wara li kien ilha mill-2010 tipprattika fMalta u I-kwalifiki professjonali
taghha kienu maghrufa bil-hrug ta’ Certifikat ta’ Registrazzjoni ta’ Prattika
tal-Professjoni Legali fl-2014 biex tahdem bhala barrister, I-appellanti
talbet lill-President tar-Repubblika tawtorizzaha Ii tithalla tezercita I-
professjoni taghha f'Malta bhala “avukat” fuq is-sahha tal-gharfien tal-
professjoni taghha ta’ barrister, bla ma toqghod ghall-ezami ghall-ghoti
tal-warrant kif mahsub fl-Artikolu 81 tal-Kapitolu 12 tal-Ligijiet ta’ Malta.
FI-2019, I-Uffic¢ju tal-Avukat Generali baghat jgharraf lill-avukat taghha
li, ghar-ragunijiet hemm moghtija, it-talba taghha kif imressga ma kinitx
tista’ tintlaga’. L-Uffi¢¢ju tal-President ta’ Malta — li huwa l-awtorita
nominata bil-ligi fdak li jirrigwarda t-twettiq tal-professjoni legali fMalta —

ma baghtilha I-ebda twegiba ghat-talba taghha;

10. i I-Ewwel Qorti ma laqgghet |-ebda wahda mis-sitt talbiet Ii |-
appellanti ressqet fir-rikors mahluf taghha, minbarra li helset lill-Ministru
intimat mill-harsien tal-gudizzju ghaliex sabet |li ma kienx il-kontradittur

legittimu tal-azzjoni attrici;

11. i l-appellanti gajmet hames aggravji mis-sentenza appellata. Bl-
ewwel aggravju taghha l-appellanti tghid li l-intimati kollha huma I-
kontraditturi legittimi tal-azzjoni taghha u ghalhekk ma kellu jinheles |-
ebda wiehed minnhom mill-harsien tal-gudizzju. Fit-tieni aggravju hija
tishaq li d-Direttiva 98/5EEC m’ghandha xtagsam xejn mad-Direttiva
2005/36EC bhilli tal-ewwel hija ligi specjali li tirregola qaghdiet partikolari
wagqt li tat-tieni hija ligi generali li ma tmissx gaghdiet regolati mill-ewwel
wahda. Fit-tielet aggravju l-appellanti tghid li I-awtorizzazzjoni mehtiega
tant id-Direttiva 98/5 ma tistax titgieghed taht xi kundizzjoni ghal kollox
nazzjonali bhalma hija dik imsemmija fl-Artikolu 81 tal-Kapitolu 12 tal-
Ligijiet ta’ Malta. Filwaqt li fir-raba’ aggravju hija tishaq li, bis-sahha ta’
dak li tipprovdi d-Direttiva 98/5, hija ghandha I-kwalifiki biex tithalla taghti
s-servizzi professjonali legali Malta taht is-sejha ta’ “Avukat”, fil-hames
aggravju tghid li hija garrbet dewmien u pregudizzju meta I-intimati
appellati jew min minnhom u I-Awtorita Nazzjonali baqghu ghal tul ta’

zmien ma wegbux ghat-talba taghha bla ma ¢ahduhielha;

12. i fl-ewwel aggravju l-appellanti tikkontesta dik il-parti tas-
sentenza appellata fejn I-Ewwel Qorti sabet li I-Ministru intimat ma kellu
x’jagsam xejn mal-ilment imressaq minnha u mat-talba li kienet ghamlet
u helsitu mill-harsien tal-gudizzju. L-appellanti tghid i, ghall-kuntrarju ta’
dak li galet I-Ewwel Qorti, il-Ministru kellu jwiegeb ghal dak li hija garrbet
ghaliex kien il-Ministru li naqas li jaghmel ir-rakkomandazzjonijiet tieghu
dwar il-kaz taghha lill-President ta’ Malta u li kien il-Ministeru li studja t-
talba taghha u li kien ikkomunikalha |-pozizzjoni legali li fugha t-talba
taghha ma ntlaqghetx. L-appellanti tghid, ghalhekk, li I-istat ta’ fatt li
wassal ghall-kaz taghha nhalag mill-imgiba tal-Ministru intimat u ghalhekk

il-Ministru jmissu jitgies bhala kontradittur legittimu wkoll tal-azzjoni attrici;

13. lllighal dan l-aggravju, |-intimati jwiegbu billi jishqu li I-fatt li persuna
jew dipartiment ministerjali jwettaq xoghol amministrattiv u jservi bhala
intermedjarju bejn il-President (I-awtorita nominata mil-ligi ghall-hrug tal-
warrant) u min ikun applika ghall-ghoti tal-warrant ma jgibx b’daqshekk li
d-decizjoni tkun ittiendet mill-Ministeru u wisq angas mill-Ministru, li fil-
kaz tal-appellanti ma kien imdanhal bl-ebda mod. Ix-xoghol li jsir mill-
Ministeru f'dak li ghandu x’jagsam mal-evalwazzjoni ta’ talbiet li jsiru minn
professjonisti legali li gejjin minn pajjizi ohrajn fl-Unjoni Ewropea jsir
fisem l-awtorita nominata u mhux fisem il-Ministeru. 1l-ligi nnifisha

tghid' li l-ezercizzju tal-professjoni legali fMalta jista’ jitwettaq biss jekk

10 Art. 79 tal-Kap 12

kemme-il darba jkun inhareg warrant mill-President ta’ Malta tant is-Sigill
Pubbliku ta’ Malta u ghalhekk, ladarba ma jistghux jinfethu kawzi kontra
I-President dwar hwejjeg li jaghmel fil-qadi ta’ dmirijietu?, il-kontradittur
legittimu tal-azzjoni tal-appellanti kellu jkun I-Avukat tal-Istat, kif irid I-

Artikolu 181B(2) tal-Kapitolu 12 tal-Ligijiet ta’ Malta;

14. i I-Qorti ssib li, minn gari tajjeb tal-atti tal-kawza, johrog ¢ar li I-
Ministru ma kien imdahhal fxejn fil-grajjiet marbuta mat-talba tal-
appellanti biex tithalla tahdem bhala avukat fMalta. Ministru mhuwiex kap
ta’ dipartiment tal-gvern u ghalhekk, bi tharis tad-dispozizzjonijiet tal-
Artikolu 181B tal-Kapitolu 12 tal-Ligijiet ta’ Malta, ma jistax jinghad Ii I-
Ministru kellu jitharrek biex iwiegeb ghall-ilment tal-appellanti. Minbarra
dan, l-appellanti fethet il-kawza tal-lum wara li waslitilha ittra mibghuta
mill-Avukat Generali f'Settembru tal-2019 li fiha nghadilha x’kienet il-
pozizzjoni fil-ligi dwar it-talba taghha. Fin-Nota ta’ Sottomissjonijiet
taghha'? |-appellanti tghid li hija hassitha aggravata mid-“decizjoni”
komunikata lilha mill-Avukat Generali. Din il-Qorti tgis ukoll i fl-
imsemmija Nota ta’ Sottomissjonijiet, I-appellanti ma ndirizzat bl-ebda
mod l-ec¢¢ezzjoni mgajma mill-Ministru li huwa ma kienx il-kontradittur
legittimu tal-azzjoni taghha. La I-President ta’ Malta bhala I-awtorita
nominata u langas il-Ministru, ma hadu xi decizjoni dwar dik it-talba.

Ghalhekk, langas mill-provi fl-atti u x’aktarx ukoll fil-fehma nnifisha tal-

11 Art. 742A tal-Kap 12
12 Pag. 110 tal-process

appellanti, ma ntwera kif u ghaliex kellu jkun il-Ministru li messu jwiegeb

ghal dak I-ilment taghha;

15. i I-kaz tal-appellanti jistrieh kollu fuq it-talba taghha li tithalla
tipprattika |-professjoni legali bhala “avukat’” fMalta. L-ewwel talba
taghha tirreferi espressament ghan-nuqqgas tal-awtorita nominata u ma
hemm I|-ebda riferiment ghall-Ministru. Sewwasew minhabba i |-
President ta’ Malta huwa l-awtorita nominata maghrufa biex taghti
permess biex persuna tahdem bhala avukat fMalta, u minhabba li I-ligi
ma taghtix li wiehed imexxi kawza kontra I-President f'dak li jirrigwarda I-
mod kif ikun geda dmirijietu, allura fkaz bhal dan il-kontradittur legittimu
tal-azzjoni attrici huwa |-Avukat tal-Istat li jirrapprezenta lill-Gvern fin-

nugqas ta’ persuna ohra®3;

16. |l l-istess hada tghodd ghat-tieni talba attrici safejn tirrigwarda t-
thaddim xieraq u skont il-ligi tad-Direttivi fis-sehh u I-ligi Maltija i
adottathom. B’mod partikolari, mill-atti tal-kawza ma ntweriex kif il-
Ministru nagas b’xi mod, b’imgiebtu jew mod iehor, li jhares dak li titlob il-

ligi;

13 Ara b’ezempju, App. Civ. 20.7.2020 fil-kawza fl-ismijiet Elton Taliana v. Onor. Ministru
ghall-intern u Sigurta Nazzjonali §§8 27 — 9; App. Civ. 21.10.2021 fil-kawza fl-ismijiet
Hompesch Station Ltd v. Korporazzjoni Enemalta et; u App. Civ. 26.1.2022 fil-kawza fl-
ismijiet Dr Gabriella Fumia v. Direttur Generali Veterinary & Phytosanitary Regulation
Department et

17. i ghal dawn ir-ragunijiet, I-ewwel aggravju mhux misthoqq u mhux
se jintlaga’;
18. lli I-Qorti se tqis it-tieni, it-tielet u r-raba’ aggraviji tal-appellanti

flimkien minhabba r-rabta kbira li hemm bejniethom. F’dawn it-tliet
aggraviji l-appellanti tibda biex tghid li billi d-Direttiva 98/5 hija ghal kollox
indipendenti mid-Direttiva 2005/36, ma kienx sewwa li [-awtorizzazzjoni
tant id-direttiva tal-1998 titgieghed suggetta ghall-kundizzjonijiet tad-
Direttiva tal-2005 li hija “ligi generali li ma tidholx fis-sitwazzjonijiet regolati
mill-ewwel direttiva” u ghalhekk I-Ewwel Qorti ghamlet hazin meta qalet |i
biex persuna tkun tista’ tithalla tahdem ta’ avukat fMalta I-kundizzjonijiet
mitluba fiz-zewg Direttivi ghandhom jitgiesu flimkien. L-appellanti tghid Ii,
filwaqt li jista’ jkun minnu li z-zewg Direttivi jikkumplimentaw [il xulxin,
persuna bhalha (li kisbet kwalifiki barra minn Malta) i trid tahdem ta’
avukat fMalta jkun bizzejjed ghaliha li tissodisfa |-kundizzjonijiet ta’
wahda minnhom biex tista’ tikseb |-ghan taghha. Dwar dan, issemmi xi
decizjonijiet tal-Q.G.U.E. biex issahhah dan I-argument. Minbarra dan,
fit-tielet aggravju taghha, I-appellanti tghid li I-awtorizzazzjoni moghtija
tant is-sahha tad-Direttiva 98/5 ma tistax tkun suggetta ghal
kundizzjonijiet ghal kollox nazzjonali bhalma huwa I-ezami tal-warrant
ghall-avukati kif imsemmi fl-Artikolu 81 tal-Kapitolu 12 tal-Ligijiet ta’ Malta.
Hija tqis li d-dispozizzjonijiet tal-imsemmi Artikolu 81 jammontaw ghal

“xejn angas minn ksur tad-dritt Ewropew billi hija effettivament rifjut tal-

intimati li jaghtu effett ghad-direttiva” u li t-traspozizzjoni ta’ atti legali tal-
Unjoni fil-ligi Maltija ma tistax tissoggetta d-dispozizzjonijiet tal-atti tal-
Unjoni ghal-ligijiet ohra nazzjonali. Fir-raba’ aggravju, tigbor l-argumenti
li ghamlet fiz-zewg aggravji ta’ qablu u tghid li hija ghazlet li tressaq it-
talba taghha biex tithalla tahdem bhala “avukat” fMalta fuq il-kwalifiki li
jaghrfilha I-Artikolu 10 tad-Direttiva 98/5 u bis-sahha ta’ liema Direttiva
jinghata effett ghall-jedd ta’ liberta ta’ moviment ta’ professjonisti legali li
jkunu jistghu jipprattikaw il-professjoni taghhom f'kull pajjiz Imsieheb fl-

Unjoni;

19. L-appellati wkoll igisu li I-imsemmija tliet aggravji huma msenslin
flimkien u bil-qawwa kollha jikkontestawhom billi jghidu [i t-tifsira i |-
appellanti gieghda taghti lid-Direttivi mhijiex dik tajba u li I-ezerc¢izzju
mwettaq mill-Ewwel Qorti kien ghagli u sewwa ghaliex ma hemm I-ebda
konflitt f'dak li jghidu d-Direttivi kif trasposti fl-ordinament legali fMalta u
dak li jitlob il-Kapitolu 12 tal-Ligijiet ta’ Malta. Huma jixlu lill-appellanti i
f'din I-istanza bidlet il-linja tal-hsieb u ngatghet minn dak li kienet talbet
meta ressqget ir-rikors li bih bdiet il-kawza. Huma jishqu li din il-Qorti trid
tiddeciedi fuq dak li ntalab u fil-limiti tal-kontestazzjoni originali u mhux
fuq argumenti li I-appellanti twebblet bihom hi u miexja I-kawza. B’mod
partikolari, I-appellati jwarrbu |-argument tal-appellanti li d-Direttivi huma
miftuma minn xulxin u indipendenti |-wahda mill-ohra: jipprecizaw li

filwaqt li d-Direttiva 98/5 tirregola I-mod kif avukati jipprattikaw f'paijjiz

Imsieheb fl-Unjoni tanht it-titolu professjonali li jintuza fpajjizhom (I-hekk
imsejjah “home-country professional title”), id-Direttiva 2005/36 tirregola
I-mod kif professjonisti (maghduda maghhom avukati) jkunu jixtiequ
jipprattikaw il-professjoni taht it-titolu professjonali tal-pajjiz Imsieheb li
jkunu marru jghixu fih (I-hekk imsejjah “host-country professional title”).
Juru kif id-dispozizzjonijiet tal-istess zewg Direttivi — premessa (‘recital’)
42 tad-Direttiva 2005/36 u premessa (‘recital’) 2 tad-Direttiva 98/5 —
jaghmluha ¢ara liema Direttiva triedi liema kategorija. Fil-kaz tal-
appellanti li trid tahdem bhala “avukat” meta hija kwalifikata fir-Renju Unit
bhala “barrister”, l-appellati jghidu li jghoddu d-dispozizzjonijiet tad-

Direttiva 2005/36 u mhux dawk tad-Direttiva 98/5;

20. Minbarra dan, huma jressqu l-argument li d-dispozizzjonijiet tal-
Artikolu 10 tad-Direttiva 98/5 innifsu ma jnehhux il-htigijiet imsemmija fid-
Direttiva 2005/36 fkazijiet bhal dak tal-appellanti imma jridu li, f'Certi
cirkustanzi, jezentaw biss id-dispozizzjonijiet tal-Artikolu 4(1)(b) tad-
Direttiva 89/48 (li llum il-gurnata ddahhlet minflokha d-Direttiva 2005/36)
fdak li jirrigwarda I|-“aptitude test” fuq xi applikant dwar il-kwalifiki
akkademici tieghu. Kemm hu hekk, |-Artikolu 13(1) tad-Direttiva tal-2005
(li fuqu nbena kelma b’kelma r-regolament 15(1) tal-Avviz Legali
422/07%) jitlob li I-awtorita nominata ghandha thalli li jkollhom accéess ghal

dik il-professjoni u jwettquha. F’dan ir-rigward, fl-imsemmi regolament

141.S. 451.03

15(1) jintuza I-kliem “bl-istess kundizzjonijiet li japplikaw ghac-cittadini
Maltin .. .. skont il-ligijiet, regolamenti jew dispozizzjonijiet amministrattivi
ta’ dak I-Istat Membru”. Skond I-appellati, I-ghoti ta’ warrant biex persuna
tista’ tahdem bhala avukat li jidher quddiem il-Qrati Maltin — bhalma |-
appellanti gieghda titlob li tinghata fil-kawza taghha — jiddependi mill-
htigijiet mitluba mil-ligi (sostanzjalment dawk imsemmija fl-Artikolu 81 tal-
Kapitolu 12 tal-Ligijiet ta’ Malta) ghal dawk i¢-Cittadini Maltin |i jixtiequ
jiksbu I-warrant. Billi I-kundizzjonijiet imsemmija fl-Artikolu 81 huma
kumulattivi, il-kwalifiki akkademici wahedhom tal-persuna li tapplika biex
tinghata |-warrant mhumiex bizzejjed, imma hemm ukoll, fost I-ohrajn, il-
htiega li dik il-persuna toqghod ghal ezami ta’ hila u tkun approvata
ghaldagshekk minn zewg imhallfin bhala “kompetenti biex jezercita I-
professjoni ta’ avukat fil-grati ta’ Malta”'®. Dak I-ezami, ghall-kuntrarju tal-
“aptitude test” (test ta’ kapacita, kif imfisser fl-Artikolu 3 tad-Direttiva tal-
2005), mhuwiex mizura kompensattiva tal-kwalifiki akkademici tal-
persuna barranija mhajra biex tahdem bhala avukat fMalta, izda kriterju
oggettivu mehtieg li jghodd ghal kull min irid jahdem bhala avukat fil-Qrati
ta’ Malta bil-nrug tal-warrant opportun. Itemmu jghidu li I-fatt li I-appellanti
kellha I-kwalifika ta’ “barrister” biex tidher quddiem il-grati fir-Renju Unit
ma jissarrafx b’dagshekk fi “kwalifika” ekwivalenti awtomatika li tista’
tqabbilha mal-warrant mahrug biex persuna tista’ tipprattika bhala avukat

quddiem il-grati Maltin. L-ghoti ta’ warrant isir bhala ghoti ta’ licenza

15 Art. 81(1)(f) tal-Kap 12

msejsa fuq Il-interess pubbliku dwar I-gharfien (‘knowledge’) tal-ligi
pro¢edurali fMalta u htiega ta’ karattru morali u ta’ integrita tal-persuna li

tixtieq tiksibha;

21. Din il-Qorti tgis li dawn it-tliet aggravji huma I-gofol tal-kwistjoni
kollha li gamet bejn I-appellanti u l-awtoritajiet Maltin dwar ix-xewqa
taghha li tahdem bhala ‘avukat’ fMalta. Kif johrog mill-atti, I-appellanti
ma kellha I-ebda diffikulta li, bil-kwalifiki li kisbet minn barra minn Malta,
hija setghet u fil-fatt kienet tahdem f'Malta bhala “barrister” u kienet hekk
registrata biex tipprattika fMalta |-professjoni legali taht it-titolu tal-paijjiz
tal-origini. L-ghawg inqala’ meta, wara li kienet ilha xi snin tahdem fMalta
b’dak il-mod, ressget talba mal-awtoritajiet intimati biex tinghata |-warrant
biex tahdem bhala ‘avukat’ fMalta, bis-sahha tal-kwalifiki li kisbet minn
barra u bla ma togghod ghall-ezami tal-warrant kif jitlob I-Artikolu 81 tal-

Kapitolu 12 tal-Ligijiet ta’ Malta;

22.  Minn dak li johrod mit-tliet aggravji taghha, l-appellanti tgis li t-
thaddim wahdu tad-Direttiva 5 tal-1998 tal-Parlament Ewropew u tal-
Kunsill*® (minn issa '| hemm imsejha “id-Direttiva tal-1998”) u b’mod
partikolari tar-regolament 6 tal-Avviz Legali 273 tal-20021 li bis-sahha
tieghu dik id-Direttiva kienet trasposta biex taghmel parti mil-ligi ta’ Malta,

kien bizzejjed biex tintlaga’ t-talba taghha li, minn “barrister” li kienet

16 G.U. L77/36 (14.3.1998) fpagg. 83 — 90 (Celex 31998L0005)
17 Regolamenti dwar ir-Rikonoxximent Reciproku tal-Kwalifiki ta’ Professjoni Legali (L.S. 12.17)

gieghda tahdem f'Malta ghal ghadd ta’ snin, setghet tikseb gharfien
formali biex tissejjah “avukat” li tista’ tandem bhal kull avukat iehor

licenzjat Malta;

23. lI-Qorti tqis li, filwaqt li huwa minnu li kulma tehtieg persuna
professjonista legali, taht I-Artikolu 3 tad-Direttiva tal-1998*8, biex titlob ir-
registrazzjoni f'pajjiz ospitanti biex tithalla tezercita t-titolu professjonali
taghha |li jintuza fpajjizha, huwa “Certifikat li jkun jixhed ghar-
registrazzjoni tieghu mal-awtorita kompetenti fl-Istat Membru lokali
domestiku”, mhux l-istess jghodd biex persuna bhal dik tista’ titlob biex
tithalla tezercita I-professjoni legali taht it-titolu professjonali li jkun
jikkorrispondi ma’ dak moghti fil-pajjiz ospitanti'®. Ghalhekk inghad li
“‘ghandha ssir distinzjoni, minn naha, bejn ir-registrazzjoni mal-awtorita
kompetenti tal-Istat Membru ospitanti ta’ avukat Ii jixtieq jezercita |-
professjoni tieghu f'dan I-Istat Membru, taht it-titolu professjonali tal-
origini tieghu, li hija suggetta biss, konformement mal-Artikolu 3(2) ta’ din
id-direttiva, ghas-semplici kundizzjoni msemmija fil-punti 26 u 28 ta’ din
is-sentenza, u, min-naha l|-ohra, l-ezercizzju nnifsu tal-professjoni ta’
avukat fl-imsemmi Stat Membru, li matulu dan |-avukat huwa suggett, bis-
sahha tal-Artikolu 6(1) tal-imsemmija direttiva, ghar-regoli tal-kondotta

professjonali applikabbli fl-istess Stat Membru”?°;

18 Trasposta fil-ligi taghna fir-reg. 4(1)(2) tal-L.S. 12.17

19 Q.G.U.E. (Awla Magna) 17.7.2014 fil-kawza fl-ismijiet ngelo Alberto Torresi v. Consiglio
dell’Ordine degli Avvocati di Macerata (C-58/13) § 56

20 Q.G.U.E. (Awla Magna) 7.5.2019 fil-kawza fl-ismijiet Monachos Eirinaiois noe v.
Dikigorikos Syllogos Athinon(Kaz. C-431/17) § 31

24. Kemm hu hekk inghad b’mod ¢ar sa minn zmien ilu mill-Q.G.U.E.
li “ghandu jigi kkonstatat Ii la d-Direttiva 89/48 u langas id-Direttiva 98/5
ma jopponu I-applikazzjoni, fil-konfront tal-persuni kollha i jezercitaw il-
professjoni ta’ avukat fit-territorju ta’ Stat Membru, b’mod partikolari fdak
li jikkoncerna l-ac¢ess ghall-professjoni, ta’ dipozizzjonijiet nazzjonali,
kemm jekk dawn ikunu ligijiet, regolamenti jew dispozizzjonijiet
amministrattivi, iggustifikati mill-interess generali bhal regoli ta’
organizzazzjoni, ta’ etika, ta’ kontroll u ta’ responsabbilta”®!. F’'dak il-kaz
u fiehor jixbhu?? |-ghoti ta’ permess biex persuna tahdem bhala avukat fl-
Istat Imsieheb ospitanti kien suggett ghall-kundizzjoni li I-persuna tkun

imsiehba fil-kamra tal-avukati tal-pajjiz ospitant;

25. Mill-gabra ta’ principji li johorgu mill-Q.G.U.E. fir-rigward tal-
kwistjoni li issa tinsab quddiem din il-Qorti, imissu jkun ¢ar li dak li |-
appellanti ppretendiet meta ressqget it-talba taghha lill-awtoritajiet
kompetenti biex it-titolu taghha ta’ “barrister” jissarraf fpermess biex
tahdem f'Malta bhala “avukat”, ma kienx misthoqq. Il-fatt li hija kienet
hadmet fMalta ghal ghadd ta’ snin bil-kwalifika professjonali (b’differenza

mill-kwalifiki akkademici li kellha biex kisbitha) ta’ “barrister” ma kienx

21 Q.G.U.E. (4% Awla) 3.2.2011 fil-kawza fl-ismijiet Donat Cornelius Ebert vs Budapesti
Ugyvédi Kamara (Kaz. C-359/09) § 40

2 Q.G.U.E. (Awla Magna) 7.5.2019 fil-kawza fl-ismijiet Monachos Eirinaiois noe vs
Dikigorikos Syllogos Athinon (fdan il-kaz, i¢-¢ahda tal-awtoritd nazzjoniali griega biex I-
applikant jintlaga’ fil-kamra tal-avukati ta’ Ateni kienet imsejsa fuq il-fatt li huwa kien raheb
membru ta’ ordni religjuz)

jaghtiha jedd awtomatiku li titlob, u tinghata, il-licenza (‘warrant’) li biha

tista’ tahdem ta’ “avukat” fMalta. U dan lanqgas id-Direttiva tal-1998 ma
tghidu. Ghalhekk, safejn [-appellanti ¢¢itat ukoll siltiet minn sentenza tal-
Q.G.U.E. favur dan I-argument taghha, din il-Qorti ma tagbilx li dawk is-

siltiet ¢itati jogqoghdu mal-principji aktar ¢ari tas-siltiet imsemmija hawn

fuq u ssib li ttiehdu barra mill-qafas xieraq taghhom;

26. Quddiem |-Ewwel Qorti, l-appellati gajmu l-argument li [-appellanti
ma setghetx tistrieh fuq x’tghid id-Direttiva tal-1998 ghaliex jghidu i dik
tghodd biss fil-kaz fejn persuna bi kwalifiki professjonali miksuba f'paijjiz
Imsieheb tmur f'pajjiz iehor Imsieheb biex tipprattika dik il-professjoni taht
it-titolu mnejn kisbitu u mhux taht it-titolu tal-pajjiz li marret fih. B’mod
partikolari, huma galu li wiehed kellu jimxi ma’ dak li tghid id-Direttiva 36
tal-2005 tal-Kummissjoni?® (minn issa '| hemm imsejha “id-Direttiva tal-
2005"), kif tghid wahda mill-premessi taghha?*. Huma jindikaw li d-
dispozizzjonijiet tal-imsemmija Direttiva jinsabu Illum trasposti fir-
Regolamenti tal-2007 dwar ir-Rikonoxximent Reciproku ta’ Kwalifiki
Professjonali®® li, fwiehed mir-regolamenti taghha?® jaghmilha c¢ara
x'titlob il-ligi biex persuna bhall-appellanti tkun tista’ tinghata I-permess li
tandem bhala professjonist legali fMalta tant it-titolu professjonali ta’

“avukat” fMalta. Itennu li, f'¢irkostanzi bhal dawk, il-ligi taghmilha c¢ara li

23 Direttiva dwar il-Kwalifiki Professjonali (G.U. 30.9.2005 fpagg. 22 — 142) kif emendata bid-
Dir. 2006/100KE (Celex 32005L0036)

24 Premessa 42

25 AL. 422 tal-2007 (L.S. 451.03)

%6 Reg. 15ta’ L.S. 451.03

[-appellanti u persuni li jixtiequ jaghmlu bhalha, iridu jogoghdu wkoll ghall-
kundizzjonijiet li jkunu jghoddu ghac-cittadini Maltin li jridu jiksbu |-warrant
ta’ “avukat” fMalta. Huwa minhabba f'hekk li huma jgisu li I-harsien tal-
htigijiet kollha mitluba mill-Artikolu 81 tal-Kapitolu 12 tal-Ligijiet ta’ Malta

hija ¢irkostanza li, mhux biss hija maghrufa mid-Dritt Komunitarju, izda

hija gustifikata u tizgura li kulhadd ikun ittrattat I-istess;

27. L-Ewwel Qorti jidher li tbieghdet mill-argument tal-appellati u mxiet
mad-Direttiva tal-1998 ukoll fil-kaz tal-appellanti u sabet li lanqas tanht dik
id-Direttiva (u r-regolamenti li nhargu fMalta dwarha) l-appellanti ma
kellha I-jedd li tikseb il-warrant li tissejjah u tahdem bhala “avukat” f Malta
fuq is-sahha tal-kwalifiki akkademici taghha li kisbet barra minn Malta u
langas fuq il-fatt li kienet ilha tahdem f'Malta ghal xi snin qabel ressqet it-
talba taghha ghar-registrazzjoni mal-appellati. Imma dik il-Qorti mxiet
ukoll ma’ dak li tghid id-Direttiva tal-2005, |-aktar fejn jirrigwarda acc¢ess
ghall-ezercizzju ta’ professjoni fuq kwalifiki professjonali specifici?’. U
hemmhekk, bhalma ssemma qgabel, sabet li, ghall-ghoti ta’ ac¢ess bhal
dak, persuna bhall-appellanti kellha toqghod ghall-istess kundizzjonijiet i

jghoddu ghal dawk il-Maltin li jridu jahdmu bhala avukati fMalta;

28. Din il-Qorti jidhrilha li I-ezer¢izzju maghmul mill-Ewwel Qorti dwar

it-thaddim tal-ligi t-tajba fil-kwistjoni mgajma mill-appellanti kien wiehed

27 Ara Art. 13(1) tad-Diretttiva u reg 15 ta’ L.S. 451.03

ghal kollox fpostu. Bla ma din il-Qorti ttenni dak kollu li ssemma fl-atti
miktuba quddiem I-Ewwel Qorti, jidher li d-dispozizzjonijiet tal-Artikolu 81
tal-Kapitolu 12 tal-Ligijiet ta’ Malta ma jmorrux kontra d-dispozizzjonijiet
tad-Direttivi fug imsemmija u langas kontra I-principji ewlenin tad-Dritt
Ewropew kif imfissra mill-Qrati Komunitarji u kif intwera aktar ’il fuq f'din
is-sentenza. Kienet tkun storja ohra li kieku I|-htigijiet imsemmija fl-
Artikolu 81 kienu jintalbu biss fil-konfront ta’ persuni professjonali barranin
li jridu jistabbilixxu rwiehhom f'Malta u jezercitaw il-professjoni legali taht

il-“host-country professional title”;

29. Fid-dawl ta’ dawn il-kunsiderazzjonijiet, il-Qorti ssib li t-tliet aggraviji

ma jirrizultawx misthogga u mhix se tilgaghhom;

30. i fi-hames aggravju taghha, l-appellanti tilminta mill-fatt li I-
awtoritajiet intimati damu hafna biex wiegbu formalment ghat-talba
taghha. Hija zzid tghid li kien jaga’ fug I-awtorita nominata li mhux biss
taghtiha twegiba fiz-zmien ragonevoli li ssemmi I-ligi, imma wkoll |i t-
twegiba li tinghata jkun fiha r-ragunijiet tad-decizjoni mehuda biex b’hekk
setghet tingeda bir-rimedju tal-appell minn dik id-decizjoni?®. Hija tghid i,
sa ma waslitlilha t-twegiba mill-intimat Avukat tal-Istat, hija ma kellha I-
ebda mod kif setghet tmexxi I-kaz taghha ghall-istharrig gudizzjarju, ghall-

kuntrarju ta’ dak li jsehh meta persuna tibga’ ma tinghatax twegiba ghal

%8 Reg 11(2) tal-L.S. 12.17

talba taghha taht l-azzjoni ta’ stharrig Judizzjarju ghal ghemil
amministrattiv taht |-Artikolu 469A tal-Kapitolu 12 tal-Ligijiet ta’ Malta.
Minhabba f'hekk, tishaq li garrbet ksur tal-jeddijiet taghha kif imharsin fl-
Artikolu 15, 41 u 47 tal-Karta tad-Drittijiet Fundamentali tal-Unjoni

Ewropea;

31. Ghal dan l-aggravju lI-appellati laqghu billi qalu li, bosta drabi gabel
harget it-twegiba mibghuta lilha f'Settembru tal-2019, I-appellata kienet
mgharrfa li, biex it-talba taghha biex tahdem bhala “avukat” fMalta
setghet tintlaga’, riedet toqghod ghall-ezami tal-warrant kif mahsub fl-
Artikolu 81(f) tal-Kapitolu 12 tal-Ligijiet ta’ Malta. Minbarra dan, I-appellati
jghidu li I-appellanti ma kellha I-ebda jedd ta’ decizjoni formali u li I-ilmenti
taghha ta’ ksur tal-jeddijiet taht il-Karta tad-Drittijiet Fundamentali ma

jghoddux ghall-kaz;

32. lI-Qorti tqgis li I-ebda wahda mill-hames (5) talbiet imressqa mill-
attrici meta fethet din il-kawza ma kienet tirrigwarda t-tehid taz-zmien
mhux ragonevoli biex inghatat twegiba ghat-talba taghha li tithalla tahdem
bhala “avukat” fMalta. Minhabba fhekk, langas I-Ewwel Qorti ma gieset
din il-haga. Minbarra dan, wara li gieset il-mertu tat-talbiet tal-attrici, I-
Ewwel Qorti dehrilha li ma kellhiex ghalfejn tqgis ir-raba’ e¢¢ezzjoni tal-
intimati Ii kienet titkellem dwar il-ksur tal-jeddijiet tal-attrici taht il-Karta.

Ladarba dan huwa I-kaz, din il-Qorti ma tistax tikkunsidra aggravju li ma

jirrigwardax xi haga deciza fis-sentenza appellata, u jidhrilha i t-tganqil

ta’ dan il-hames aggravju kien ghal kollox irritwali;

33. Ghalhekk, dan |-ahhar aggravju wkoll se jitwarrab bhala mhux

misthoqq;

Decide:

34. Ghal dawn ir-ragunijiet, il-Qorti gieghda taqta’ u tiddeciedi billi:

Tichad l-appell imressaq mill-attrici appellanti mis-sentenza moghtija

mill-Prim’Awla tal-Qorti Civili fl-10 ta’ Gunju, 2021, fil-kawza fl-ismijiet

premessi bhala mhux misthoqq fil-fatt u fid-dritt, u ghalhekk tikkonferma

ghal kollox dik is-sentenza, maghdud il-kap tal-ispejjez; u

Tordna li I-appellanti thallas |-ispejjez ta’ dan I-appell.

Mark Chetcuti Joseph R. Micallef Tonio Mallia
Prim Imhallef Imhallef Imhallef

Deputat Registratur
ar

